
Achoimre Fheidhmiúcháin 

· Reáchtáil an Coimisiún 13 cruinniú foirmiúil chomh maith le líon cruinnithe foghrúpa idir Eanáir agus Nollaig 2006. 

· I 2006 lean an Coimisiún de bheith ag tógáil ar an obair a tosaíodh i 2005, i.e. airgead á dháileadh chuig eagraíochtaí a bhí ag tabhairt tacaíochta d’íospartaigh na coireachta agus obair á dhéanamh ar chreat a fhorbairt chun tacú le híospartaigh na coireachta amach anseo.  

· Fuarthas 44 iarratas ar mhaoiniú i 2006 tar éis fógra poiblí agus scrúdaigh an Coimisiún iad seo go mion. 

· Dáileadh € 885,250 ar 33 grúpa a chuir seirbhísí tosaigh ar fáil d’íospartaigh na coireachta i 2006 as an  €1,100,000 a bhí ar fáil don Choimisiún. 

· Bhuail an Coimisiún le roinnt gníomhaireachtaí ceartais choiriúil agus le grúpaí deonacha a bhí ag obair le híospartaigh na coireachta mar chuid de bhabhta leanúnach leathan comhairliúchán. 

· Reáchtáil an Coimisiún Lá Tionscnaimh i bhFeabhra 2006 agus reáchtáil sé Seimineár níos deireanaí sa bhliain le forbairt mheicníochtaí cumarsáide agus comhoibrithe i measc na ngrúpaí a bhí á maoiniú a chur chun cinn agus eatarthu siúd agus na gníomhaireachtaí ceartais choiriúla. 

· Cheap an Coimisiún Comhordaitheoir i 2006 chun feidhmiú mar idirchaidreamh thar a gceann féin agus thar ceann na n-eagraíochtaí éagsúla ar chuir an Coimisiún maoiniú ar fáil dóibh. 

· Reáchtáil an Coimisiún mórfheachtas bolscaireachta raidió le hobair na n-eagraíochtaí a chuireann tacaíocht ar fáil d’íospartaigh na coireachta a chur chun cinn. 

· I 2006 lean an Coimisiún leis an taighde cúlra agus an réamhobair a tionscnaíodh i 2005 d’fhonn tionchar a imirt ar fhorbairt chreata fhoriomláin de sheirbhísí d’íospartaigh na coireachta.  

An Coimisiún um Thacaíocht d’Íospartaigh na Coireachta
1.      Comhaltaí an Choimisiúin:

An tUasal Jim McHugh, (Cathaoirleach), iar-Choimisinéir Cúnta, 

An Garda Síochána,

Nora Owen Uasal, iar-Aire Dlí agus Cirt, Comhionannais agus Athchóirithe Dlí. 

An tUasal Sean Lowry, iar-cheannaire na Seirbhíse Promhaidh, 

An tUasal Michael Whelan, Gemini Consulting, 

Marian Finucane Uasal, craoltóir. 

Cuireann an Roinn Dlí agus Cirt, Comhionannais agus Athchóirithe Dlí tacaíochtaí rúnaíochta agus eile ar fáil. 

2.      Cúlra 

2.1
Bunaíodh an Coimisiún i Márta 2005 leis an gcúlra seo: 
· Bhí gá le hathbhreithniú a dhéanamh ar na meicníochtaí agus na seirbhísí a bhí curtha i bhfeidhm ag gníomhaireachtaí sonracha chun cuidiú le híospartaigh i gcomhthéacs an chórais cheartais choiriúil ina iomláine, mar atá leagtha amach sa Chairt d’Íospartaigh 

·    Forás na smaointeoireachta maidir le riachtanais íospartach;  mar shampla an t-aitheantas gur ghá tacú le híospartaigh a ndearnadh ionsaithe gnéis orthu nó a d’fhulaing ón bhforéigean baile le linn imeachtaí cúirte   

· Comhthéacs níos leithne in ar chóir polasaí a mheas, go háirithe i gcomhthéacs dhualgais na hÉireann faoi Chinneadh Chreat an AE ar Sheasamh Íospartach in Imeachtaí Coiriúla 

·    Cinneadh an Aire maoiniú a tharraingt siar ón eagraíocht Taca d’Íospartaigh le héifeacht ó 31 Márta 2005. 

2.2 
Ag éirí as an méid sin thuas, shocraigh an Coimisiún go mbeadh cur chuige dhá shraithe acu i leith a chuid oibre. Sa ghearrthéarma dhíreodh sé ar iarracht a dhéanamh leanúnachas a chinntiú do sheirbhísí d’íospartaigh coireachta ar an talamh áit a raibh ag teip ar sheirbhísí a bhí ann cheana nó a bhí in easnamh. I gcéim eile ina dhiaidh sin dhéanfadh sé athbhreithniú cuimsitheach ar riachtanais a bhí ann nó a bheadh ann amach anseo d’fhonn creat oibre de sheirbhísí íospartach isteach sa todhchaí a leagan amach.  
3.      Cruinnithe 

3.1
Thionól an Coimisiún 13 cruinniú sa tréimhse Eanáir go Nollaig 2006 ina raibh 60 uair a chloig plé in iomlán. Chomh maith leis seo ceapadh foghrúpaí le saincheisteanna a scrúdú. 

3.2
Lean an Coimisiún lena chomhairliúchán le páirtithe leasmhara i gcomhthéacs a athbhreithnithe ar sholáthar Chairte d’Íospartaigh nár tugadh cothrom le dáta ó 1999.  

4.      Dáileadh Maoinithe 
4.1    Cuireadh €1,100,000 ar fáil don Choimisiún le dáileadh mar mhaoiniú i 2006.  
Cuireadh fógra poiblí sna nuachtáin náisiúnta ag lorg iarratais ar mhaoiniú chun seirbhísí nó cúnamh a chur ar fáil d’íospartaigh na coireachta. Cuireadh foirm iarratais mhionsonraithe chuig gach iarratasóir agus cuireadh 44 iarratas comhlánaithe ar mhaoiniú ar ais chuig an gCoimisiún. Tá cóipeanna den fhógra agus den fhoirm iarratais le fáil in Aguisíní E agus F. 
4.2    Scrúdaigh an Coimisiún gach iarratas go mion. 

4.3
Mar a tharla i 2005, bheartaigh an Coimisiún tosaíocht a thabhairt do mhaoiniú gníomhaíochtaí ag leibhéal na talún a chuireann tacaíochtaí díreacha ar fáil d’íospartaigh na coireachta in áit mar shampla struchtúir riaracháin nó tionscadail thaighde.  

4.4    Is ceann dá róil é, dar leis an gCoimisiún, a chinntiú go ndéantar seirbhís d’ardchaighdeán a sholáthar d’íospartaigh na coireachta ar fud na tíre. Caithfidh sé a bheith cinnte, agus é ag iarraidh a áirthiú go mbeidh seirbhís shoiléir agus éifeachtach ar fáil d’íospartaigh choireachta, go gcomhlíontar coinníollacha áirithe bunaidh agus go bhfuil cleachtais i gcoiteann i bhfeidhm tríd síos. Éilíonn gairmiúlacht go mbeadh rialachas maith ag eagraíochtaí agus go mbeidís ag gabháil do na cleachtais is fearr. Leis an gcéad chéim a thógáil thug an Coimisiún nósanna imeachta cuntasóireachta nua isteach i 2006. Is é tosaíocht an Choimisiúin a chinntiú go mbainfidh an t-íospartach uas-sochar as airgead íocóirí cánach. Tugann na nósanna imeachta airgeadais a chuir an Coimisiún i bhfeidhm cosaint éigin ar fáil d’eagraíochtaí ó thaobh freagrachta chomh fada agus a bhaineann le hairgead a fuarthas agus a caitheadh.   

4.5 B’éigean do gach eagraíocht ar éirigh leo maoiniú a fháil i 2005 Tuarascáil Mheastóireachta agus Airgeadais do 2005 a chur ar fáil agus Foirm Ghlactha a shíniú inar leagadh amach gealltanais áirithe sula n-eiseofaí aon airgead i 2006. Bhí tiomantas sa bhFoirm Ghlactha freisin tuarascálacha agus cuntasóireacht airgeadais a chur ar fáil de réir mar a bheadh éileamh orthu. 

4.6 Ceanglaíodh ar eagraíochtaí a bhí ag fáil maoinithe a bheith ina n-aonad dlíthiúil, clárú leis an gCoimisinéir Cosanta Sonraí agus fianaise faoi chomhlíonadh cánach a chur ar fáil de réir nósanna imeachta na Roinne Dlí agus Cirt, Comhionannais agus Athchóirithe Dlí.

5.      Iarratais a fuarthas agus ar dheonaigh an Coimisiún maoiniú dóibh 
5.1 Fuair an Coimisiún iarratais ar mhaoiniú ó roinnt grúpaí de bhrainsí deonacha áitiúla atá ceangailte leis na heagraíochtaí seo a leanas: 

·       Taca d’Íospartaigh 

· An Chónaidhm um Chúnamh d’Íospartach 

· Tacaíocht tar éis na Coireachta 

Fuair an Coimisiún iarratais freisin ó na heagraíochtaí seo a leanas a chuireann seirbhísí speisialtachta ar fáil:  

· Líne Chabhrach Náisiúnta d’Íospartaigh na Coireachta [1850-211-407]

Tacaíonn an Coimisiún leis an Líne Chabhrach Náisiúnta d’Íospartaigh na Coireachta agus cuireann sé chun cinn é mar lárphointe teagmhála do gach íospartach coireachta. Chuaigh an Líne Chabhrach i mbun oibre i Meán Fómhair 2005 agus sheol an tAire Dlí agus Cirt agus Athchóirithe Dlí go foirmiúil é ar an 14 Samhain 2005.  Is oibrithe deonacha a bhíonn ina bhun agus feidhmíonn sé ó 10.00am go 5.00pm ó Luan go hAoine agus ó 2.00pm go 4.00pm ar an Satharn. Ní hamháin go gcuireann an Líne Chabhrach eolas agus tacaíocht mhothúchánach ar fáil d’íospartaigh na coireachta ach feidhmíonn sé mar acmhainn d’eagraíochtaí deonacha eile agus do na Gardaí trí chuidiú leo a chinntiú gur féidir le híospartaigh na coireachta rochtain a fháil ar na tacaíochtaí iomchuí dá riachtanais féin. 
· An tSeirbhís Thacaíochta Cúirte a chuireann tacaíocht phraiticiúil, mhothúchánach agus síceolaíochta ar fáil d’fhinnéithe, d’íospartaigh agus do theaghlaigh na n-íospartach atá ag dul chun na cúirte.  

· An tSeirbhís Éireannach um Chúnamh do Thurasóirí a chuireann seirbhís thacaíochta ar fáil do thurasóirí ar íospartaigh na coireachta iad.

·     Advic  arbh í a aidhm “ athruithe a mholadh a chuirfidh athchothromú an Chórais Cheartais Choiriúil i gcrích agus a thabharfaidh aitheantas do stádas teaghlaigh na n-íospartach dúnbhásaithe laistigh den chóras”. 
·    Tacaíocht tar éis Dúnbhásaithe a chuireann tacaíocht phraiticiúil agus mhothúchánach ar fáil dóibh siúd ar maraíodh daoine leo trí dhúnbhású 

5.2
Seirbhísí d’íospartaigh fhulaingíonn Foréigean Baile 
Ghlac an Coimisiun le 16 iarratas ar mhaoiniú ó eagraíochtaí a chuireann seirbhísí ar fáil d’íospartaigh a fhulaingíonnn foréigean baile, chun seirbhís thionlacan cúirte a sholáthar go príomha. 

5.3
Seirbhísí d’íospartaigh an Fhoréigin Ghnéasaigh 
Ghlac an Coimisiún le 5 iarratas ar mhaoiniú ó eagraíochtaí a chuireann seirbhísí ar fáil d’íospartaigh an fhoréigin ghnéasaigh. Arís bhí formhór na n-iarratas seo ag lorg maoiniú le seirbhís thionlacan cúirte a chur ar fáil. 

5.4
Achoimre na n-iarratas ar éirigh leo 

D’éirigh le 33 eagraíocht maoiniú a fháil ón gCoimisiún i 2006. Tá liosta iomlán na n-eagraíochtaí ar dáileadh maoiniú orthu i 2006 le fáil in Aguisín A. 
5.5
Achoimre na n-iarratas nár éirigh leo 

Níor éirigh le 10 n-iarratas.  Thug an Coimisiún tosaíocht do ghníomhaíochtaí a chuireann tacaíocht dhíreach ar fáil d’íospartaigh na coireachta ag an mbunleibhéal agus theip ar roinnt iarratas ar an mbonn seo. Tá liosta iomlán le fáil in Aguisín B.
6 
Comhoibriú agus comhordú idir an Coimisiún agus gach Gníomhaireacht Cheartais Choiriúil 

6.1
Feictear don Choimisiún go bhfuil comhoibriú agus comhordú idir na gníomhaireachtaí ceartais choiriúil go léir mar an Stiúrthóir Ionchúiseamh Poiblí (DPP), an Garda Síochána, an tSeirbhís Chúirte, an tSeirbhís Phromhaidh, an Bord um Chúnamh Dlíthiúil fíor-riachtanach chun aghaidh a thabhairt ar riachtanais agus ar imní íospartaigh na coireachta. Is bunluachanna na n-eagraíochtaí sin an meas ar dhínit, ar neamhspleáchas agus ar chearta gach íospartaigh. 

6.2   D’oibrigh an Coimisiún go dlúth leis na gníomhaireachtaí agus na heagraíochtaí seo lena chinntiú go mbíonn áit lárnach ag an íospartach sa chóras ceartais choiriúil. Bhuail an Coimisiún le roinnt de na gníomhaireachtaí seo mar chuid de bhabhta leathan leanúnach comhairliúcháin.   

6.3   Tá an Coimisiún tiomanta go hiomlán oibriú leis an nGarda Síochána chun a chinntiú go gcoinnítear íospartaigh agus a dteaghlaigh ar an eolas faoi dhul chun cinn cásanna a bhfuil baint acu leo agus faoi na tacaíochtaí atá ann dóibh. D’oibrigh na Gardaí go dlúth leis an gCoimisiún agus a bpolasaí maidir le híospartaigh choireachta á dhréachtú acu. D’eagraigh na Gardaí Seimineár i Meán Fómhair 2006 do na NGOanna a bhfuil baint acu le tacaíocht d’íospartaigh agus a fhaigheann maoiniú ón gCoimisiún. Thug Cathaoirleach an Choimisiúin aitheasc ag an seimineár. 

6.4  Cuireann an Coimisiún béim freisin ar an riachtanas go gcuirfí tacaíocht ar fáil d’íospartaigh choireachta, go háirithe agus iad ag freastal ar an gcúirt. Is féidir go mbíonn strus mór ag baint le timpeallacht seomraí cúirte d’íospartaigh agus dá dteaghlaigh. Bhí an Coimisiún i dteagmháil rialta leis an tSeirbhís  Chúirteanna le linn 2006 maidir le saoráidí agus socruithe i seomraí cúirte d’íospartaigh choireachta. 

6.5 Bhí an Coimisiún i dteagmháil freisin le hOifig an Stiúrthóra Ionchúiseamh Poiblí agus tharraing a n-aird ar imní NGOanna agus ar imní íospartaigh na coireachta. 

6.6 Ar mhaithe le seirbhís chomhordaithe a chur ar fáil d’íospartaigh choireachta scríobh an Coimisiún chuig gach ceann de na gníomhaireachtaí ceartais choiriúil iomchuí i 2006 á gcur ar an eolas faoi dháileadh maoinithe do na grúpaí éagsúla, nádúr na seirbhíse atá á cur ar fáil ag na grúpaí, uimhreacha teagmhála etc. agus ag lorg a gcomhoibrithe agus a gcúnaimh lena chuid oibre.  

7
Comhoibriú agus comhordú idir an Coimisiún, na Gníomhaireachtaí Ceartais Choiriúil agus na hEagraíochtaí Neamhrialtasacha (NGOanna) 

7.1 Ar an gcuma chéanna tá comhoibriú idir an Coimisiún, na Gníomhaireachtaí Ceartais Choiriúil agus na NGOanna riachtanach. Caithfidh na Seirbhísí agus na NGOanna comhoibriú chun na córais is furasta le húsáid agus is féidir a sholáthar, córais atá ar fáil go forleathan d’íospartaigh agus a chinntiú ag an am céanna nach bhfuil aon dúbailt nach gá ar sheirbhísí. 

7.2 Tá sé d’aidhm ag an gCoimisiún an tseirbhís agus an chomhairle is fearr agus is féidir a sholáthar d’eagraíochtaí maoinithe agus, nuair is féidir, freastal ar riachtanais speisialta ar bith a bhíonn acu.  Tá sé sásta freagairt d’éilimh ó NGOanna ar chruinnithe nuair is féidir. I 2006, tar éis iarratais ar chruinnithe dá leithéid bhuail an Coimisiún go pearsanta le Taca d’Íospartaigh, Tacaíocht tar éis Coireachta agus leis an gCónaidhm um Chúnamh d’Íospartaigh. 

7.3
Ar na saincheisteanna a pléadh leis na trí ghrúpa bhí dea-rialachas agus struchtúir mhaithe do sheachadadh seirbhísí ar an talamh, ionchais don chomhoibriú lena chéile agus leis na gníomhaireachtaí atreoraithe agus pleananna d’fhorbairt a n-eagraíochtaí amach anseo. 
8.
Ceapadh Comhordaitheora 
   Chun cuidiú leo teagmháil rialta a choinneáil leis na heagraíochta a ndéanann siad maoiniú orthu cheap an Coimisiún an tUasal Denis O’Neill mar chomhordaitheoir le hidirchaidreamh a dhéanamh idir iad agus an Coimisiún. Le linn 2006 bhuail an tUasal O’Neill le gach eagraíocht mhaoinithe agus chuir imní an ghrúpa os comhair na nGníomhaireachtaí Ceartais Choiriúil agus an Choimisiúin trí thuairiscí ar na cruinnithe seo. 

9 
Lá Tionscnaimh agus Seimineár 

9.1
Le linn 2006 lean an Coimisiún de chur chun cinn forbairt mheicníochtaí do chumarsáid agus do chomhoibriú i measc na ngrúpaí a bhí ag fáil maoinithe agus idir iad agus na gníomhaireachtaí ceartais choiriúil. 

9.2    I bhFeabhra, 2006 thug an Coimisiún cuireadh do na NGOanna go léir a chuireann seirbhísí tionlacain chúirte ar fáil bualadh leo le go gcuirfí in aithne iad d’ionadaí ón tSeirbhís Chúirteanna agus do Clare Loftus Uasal, Príomh-Aturnae Ionchúisimh, Oifig an Stiúrthóra Ionchúiseamh Poiblí (DPP). 

9.3    Ba é aidhm an chruinnithe seo seirbhísí tionlacain chúirte a phlé agus gnéithe a mbeadh suim fhrithpháirteach ag soláthraithe seirbhísí tionlacain cúirte iontu a iniúchadh. Labhair ionadaí na Seirbhíse Cúirteanna faoi na saoráidí atá ar fáil d’íospartaigh choireachta sna Ceithre Cúirteanna. D’admhaigh sé gur athraigh caighdeáin ar fud na tíre ach go raibh an tSeirbhís Chúirteanna tiomanta saoráidí a chur ar fáil d’íospartaigh in aon tionscadal nua a bheadh á dhéanamh, mar shampla Compléasc nua na Cúirte Coiriúla i Sráid Gheata na Páirce. 

9.4 
Chuir Clare Loftus ó oifig an DPP in iúl don chruinniú go raibh fonn ar an DPP idirghníomhú go héifeachtach agus go héifeachtúil le gach eagraíocht tacaíochta d’íospartaigh.  Dar léi dá mbeadh tuiscint shoiléir ar ról oifig an DPP go gcuirfí seirbhís níos cruinne agus níos ionadaí ar fáil. Thug sí cur síos ansin ar ról an DPP sa chóras ceartais choiriúil chomh fada agus a bhaineann le híospartach. 

9.5 
D’eagraigh an Coimisiún Seimineár Lae freisin i Samhain 2006 a reáchtáladh i bPáirc an Chrócaigh.  D’fhreastal 27 de na heagraíochtaí a gcuireann an Coimisiún maoiniú ar fáil dóibh ar an Seimineár.

9.6  Is é an tUasal Frank Fahey, an tAire Stáit ag an Roinn Dlí agus Cirt, Comhionannais agus Athchóirithe Dlí a d’oscail an Seimineár. D’éascaigh  Pauline Hall Uasal, Comhlach de chuid an Fhorais Riaracháin, an Seimineár. Ar na cainteoirí ag an Seimineár bhí ionadaithe ón tSeirbhís Chúirteanna, ón tSeirbhís Phromhaidh, ón mBord um Chúnamh Dlíthiúil agus ó oifig an Stiúrthóra Ionchúiseamh Poiblí. (Féach Sliocht as Achoimre an Lae in Aguisín G)
9.7  
Is éard a bhí i gceist leis an Seimineár ná deis a thabhairt do gach duine a bhí ag obair i réimse na tacaíochta d’íospartaigh, idir reachtúil agus neamhrialtasach, bualadh lena chéile agus smaointí agus taithí a roinnt ar a chéile. Ón aiseolas a fuarthas tá an Coimisiún den tuairim gur éirigh leis an Seimineár an sprioc sin a bhaint amach. 

10.  Cur chun cinn na feasachta faoi sheirbhísí atá ar fáil d’íospartaigh na

       coireachta. 
10.1 
D’eagraigh an Coimisiún mórfheachtas raidió i mí na Nollag 2006 agus rinne sé bolscaireacht in Iris Sheirbhís na gCuirteanna chun an obair a dhéanann na   heagraíochtaí a mhaoiníonn sé a chur chun cinn. 

10.2  Dhírigh Crime Call (RTE 1) mír de chlár ar íospartaigh na coireachta i Nollaig


2006. Is é  an tUasal Jim McHugh, Cathaoirleach an Choimisiúin, a bhí mar 


ionadaí an Choimisiúin ar an gclár.

10.3 Chomhoibrigh an Líne Chabhrach agus bhí sé ar fáil tar éis gnáthuaireanta oscailte le linn don chlár a bheith ar an aer mar go mbíodh méadú ar lion na nglaonna chuig Líne Chabhrach d’Íospartaigh na Coireachta tar éis na bhfeachtas seo. 
11.    Creat Tacaíochta d’Íospartaigh na Coireachta á fhorbairt 
11.1
Chomh maith le dáileadh airgid d’eagraíochtaí a thugann tacaíocht d’íospartaigh choireachta bunaíodh an Coimisiún 

· “chun creat tacaíochta iomchuí d’íospartaigh na coireachta don todhchaí a cheapadh.”

Dhírigh an Coimisiún ar an obair seo freisin i 2006. Thionól an Coimisiún “Lá Tobsmaointe” tiomanta chun a chuid smaointí faoi “íospartaigh” agus na seirbhísí ar chóir a chur ar fáil dóibh faoi chreat ar bith amach anseo a fhorbairt. Is í Pauline Hall Uasal on IPA a bhí ina héascaitheoir arís. 

11.2 Socraíodh go mbeadh sé riachtanach go gcuirfí roinnt taighde neamhspleách á dhéanamh chun cuidiú le ceapadh an Chreata. Cuireadh Tairiscint do Thionscadal Taighde le chéile a bhí le heisiúint chuig Ranna Taighde na nOllscoileanna Náisiúnta go luath i 2007. 
12 Athbhreithniú ar an gCairt d’Íospartaigh 

12.1
Áirítear i dtéarmaí tagartha an Choimisiúin scrúdú ar gach gné de sholáthar seirbhísí d’íospartaigh na coireachta laistigh den chóras ceartais choiriúil. Tá na forálacha seo leagtha amach faoi láthair sa Chairt d’Íospartaigh a ndearnadh uasghrádú go deireanach uirthi i 1999.  

Cuireann an Chairt dar teideal “Cairt d’Íospartaigh agus Treoir don Chóras Ceartais Choiriúil” creat scríofa ar fáil de chearta agus de theidlíochtaí ar féidir le híospartaigh choireachta leibhéal agus caighdeán an chaoi ar caitheadh leo ina ndéileálacha thar gach cuid den chóras ceartais choiriúil, a mheas ina aghaidh. 

12.2
Tá an Coimisiún tiomanta d’athbhreithniú cuimsitheach ar éifeachtacht leanúnach na Cairte a dhéanamh agus scríobh chuig na gníomhaíochtaí iomchuí ag lorg an eolais seo a leanas 
1. measúnú ar fhorálacha na Cairte chomh fada agus a bhaineann siad leis an eagraíocht sin ann féin agus an córas ceartais choiriúil ina iomláine;  

2. meastachán ar éifeachtacht na seirbhísí a chuireann an eagraíocht sin ar fáil i dtéarmaí na sochar don íospartach; 

3. breac-chuntas ar na moltaí atá ag an eagraíocht sin chun tuilleadh forbartha a dhéanamh ar na seirbhísí d’íospartaigh na coireachta. 

Tá na freagraí seo á meas ag an gCoimisiún faoi láthair agus tá tús curtha leis an uasghrádú ar an gCairt d’Íospartaigh.

13. Gníomhaíochtaí eile de chuid an Choimisiúin i 2006
      Bhí ionadaíocht ag an gCoimisiún ag na seoltaí/comhdhálacha seo a leanas: 

· Seoladh na Seirbhíse Tacaíochta Cúirte 

· Cruinniú Bliantúil Taca d’Íospartaigh 

· Seoladh Leabhráin Advic 
· Seoladh Leabhráin Eolais an Stiúrthóra Ionchúiseamh Poiblí 
· Seoladh Tuarascáil Bhliantúil Women’s Aid 
· Seoladh Tuarascáil Bhliantúil Sheirbhís Chúnamh Turasóireachta na hÉireann 
Thug ionadaithe ón gCoimisiún cuairt ar na heagraíochtaí seo a leanas le linn 2006: 

· Oifigí na Seirbhíse Tacaíochta Cúirte, na Ceithre Cúirteanna, Baile Átha Cliath 7 

· Líne Chabhrach Náisiúnta d’Íospartaigh na Coireachta, Rae Camden, B.Á.C. 8 

Bhuail an Cathaoirleach agus an tUasal Nora Owen leis na daoine seo a leanas le linn 2006 

· An Coimisinéir Cúnta Pat Crummey  in Áras an Gharda Síochána 

· An tUasal P. J. Fitzpatrick, Príomhoifigeach Feidhmiúcháin na Seirbhíse Cúirteanna ina oifig i dTeach an Fhionnuisce
	Aguisín A

	Iarratasóirí ar éirigh leo maoiniú a fháil i 2006

	Eagraíocht 
	€
	Cuspóir an mhaoinithe 

	Adapt (Ciarraí)
	21,000
	Tionlacan Cúirte 

	Adapt (Luimneach)
	40,000
	Tionlacan Cúirte

	AdVIC
	10,000
	Comhairle agus tacaíocht do theaghlaigh ar lucht méala iad de bharr dúnbhásaithe 

	Amen
	32,000
	Tionlacan Cúirte 

	Ascend
	20,000
	Tionlacan Cúirte 

	CARI
	42,000
	Tionlacan Cúirte & líne chabhrach

	Women's Aid Cheatharlach
	6,500
	Tionlacan Cúirte 

	Seirbhís Tacaíochta Cúirte
	57,500
	Tionlacan Cúirte 

	Líne Chabhrach d’Íospartaigh Choireachta
	84,000
	Feidhmiú Líne Cabhraigh Náisiúnta d’Íospartaigh Choireachta 

	Cuan Saor Women's Refuge Teo.
	14,000
	Tionlacan Cúirte Court 

	An Roinn Dlí, Coláiste na hOllscoile, Corcaigh
	5,000
	Forbairt láithreáin ghréasáin le heolas d’íospartaigh choireachta faoina gcearta agus a dteidlíochtaí 

	Seirbhís Fhoréigean Baile Dhún na nGall 
	18,000
	Tionlacan Cúirte 

	Tearmann Dhroichead Átha do Mhná 
	20,000
	Tionlacan Cúirte

	Seirbhís Chomhairliúchán Dhún Dealgan 
	16,000
	Seirbhísí Comhairliúcháin d’íospartaigh na coireachta 

	Cónaidhm um Chúnamh d’Íospartaigh 
	44,100
	Seirbhísí d’íospartaigh choireachta

	Ionad Éireannach do Leanaí a d’fhuadaigh tuismitheoir (ICAP)
	1,000
	Cúnamh do sholáthar a gcuid seirbhísí 

	Seirbhís um Chúnamh do Thurasóirí na hÉireann 
	52,500
	Seirbhísí Líne Tosaigh do thurasóirí ar íospartaigh choireachta iad 

	Nasc Longfoirt do Mhná 
	20,000
	Tionlacan Cúirte

	Seirbhís Tacaíochta do mhná Mhaigh Eo 
	15,000
	Tionlacan Cúirte

	Tearmann na Mí do Mhná 
	17,500
	Tionlacan Cúirte

	Mná Feasa 
	20,000
	Tionlacan Cúirte

	One in Four
	30,000
	Tionlacan Cúirte agus tacaíocht d’íospartaigh 

	OSS Corcaigh
	8,000
	Tionlacan Cúirte

	Ruhama
	37,500
	Tionlacan Cúirte agus tacaíocht d’íospartaigh

	Ionad Foréigin Ghnéis, Corcaigh 
	27,000
	Tionlacan Cúirte

	Craobh Chiarraí Theas do Thaca d’Íospartaigh 
	9,250
	Seirbhísí d’íospartaigh choireachta 

	Tacaíocht tar éis Coireachta 
	85,000
	Seirbhísí d’íospartaigh choireachta

	Tacaíocht tar éis Dúnbhásaithe 
	10,000
	Tacaíocht do theaghlaigh íospartach a dhúnbhásaigh 

	Cumann Tithíochta Tearmainn 
	20,000
	Tionlacan Cúirte

	Comhghuaillíocht na dTonnta 
	6,000
	Tionlacan Cúirte

	Women's Aid Bhaile Átha Cliath
	44,400
	Tionlacan Cúirte

	Women's Aid Bh.Á.C. an 2ú Iarratas 
	15,000
	Tionscadal For-Rochtana i mBaile Munna 

	Women's Aid Dhún Dealgain
	7,000
	Tionlacan Cúirte 

	Taca d’Íospartaigh 
	30,000
	Seirbhísí d’íospartgaigh choireachta 

	Iomlán 
	885, 250 
	 


Aguisín B
Iarratasóirí nár éirigh leo maoiniú a fháil i 2006 
	
	Eagraíocht 

	
	

	1
	Tionscadal Dlí Teaghlaigh Rae Bedford 

	2
	Ionad Athmhuintearais Ghleann Crí 

	3
	H.U.R.T

	4
	Ionad Comhairliúcháin agus Teiripe Kedron 

	5
	S.T.E.E.R

	6
	Forbairt Phobal na hIarmhí 

	7
	Seirbhís Chúnta Turasóireachta na hÉireann (Seirbhísí Ciníochais)

	8
	Clinic Exchequer 

	9
	Muintir Na Tire

	10
	Freagairt d’Íospartaigh Shligigh 










Aguisín  C

Maoiniú deonaithe don chineál eagraíochta a chuireann seirbhísí ar fáil d’íospartaigh 

Foréigean Baile

Foréigean gnéis

                       Gach íospartach na Coireachta

            Seirbhísí Speisialtachta
Maoiniú a deonaíodh i 2005 agus i 2006 

Aguisín  D

Mapa a léiríonn láthair na nEagraíochtaí Neamhrialtasacha a mhaoinigh 

an Coimisiún um Thacaíocht d’Íospartaigh na Coireachta 

 i 2006

Mapa

Aguisín E 

Foirm Iarratais, 2006 
An Coimisiún um Thacaíocht d’Íospartaigh na Coireachta 

Leithdháileadh maoinithe do sheirbhísí d’íospartaigh na coireachta 

FOIRM IARRATAIS 2006

Ba chóir foirmeacha comhlánaithe a sheoladh ar ais chuig: 

Anne O’Shea, Rúnaí,

An Coimisiún um Thacaíocht d’Íospartaigh na Coireachta, 

94 Faiche Stiabhna, 

Baile Átha Cliath 2.

Ríomhphost: csvc@justice.ie

le bheith linn roimh 5pm ar  18 Aibreán, 2006.  Glacfar le hiarratais ríomhphoist faoi réir an sprioc ama thuas. 
	Uimh. Thagartha (d’úsáid oifige amháin)
	CSVC/06/


	Ainm na hEagraíochta/ an ghrúpa: 
	


Caithfidh eagraíochtaí Iarrthacha a n-éiríonn leo: 

· a bheith ina n-eintiteas dlíthiúil 

· gealltanais scríofa a chur ar fáil sula n-eisítear airgead 

· aontú go comhoibreoidh siad le heagraíochtaí agus le seirbhísí eile atá á maoiniú ag an gCoimisiún 

· tuarascálacha agus cuntasaíocht airgeadais a chur ar 

          fáil de réir mar a theastaíonn  

· riachtanais an Coimisinéara um Chosaint Sonraí a chomhlíonadh 

· fianaise cáin-chomhlíonta a chur ar fáil de réir nósanna imeachta DJELR 
Ní phróiseálfar foirmeacha iarratais nach bhfuil comhlánaithe go hiomlán. 

Foirm csvc1

1.
Mionsonraí Iarratasóra (N.B. Ní gá d’eagraíochtaí a mhaoinigh an Coimisiún i 2005 agus nár tháinig aon athrú ar a gcúinsí ó shin ach na ceisteanna a bhfuil réiltín* orthu a chomhlánú).
	1.1
	Ainm iomlán na heagraíochta/an ghrúpa atá ag déanamh iarratais*
	

	1.2
	Teagmháil do Chomhfhreagras:*
	

	
	Ainm: 
	

	
	Post laistigh den Eagraíocht: 
	

	
	Seoladh:
	

	
	Contae:
	

	
	Uimh Fóin i rith an lae: Faics: 
	

	
	Uimh Fóin Phóca:
	

	
	Ríomhphost:
	

	1.3
	Cé chomh fada ó bunaíodh d’eagraíocht?
	

	1.4
	An cuideachta agus/nó  carthanas cláraithe d’eagraíocht? Má sea tabhair an uimhir (na huimhreacha) cláraithe le do thoil. 
	

	1.5
	Tabhair mionsonraí de struchtúr bainistíochta/socraithe  d’eagraíochta. Má tá Bord Bainistíochta ann cuir na mionsonraí leis le do thoil. 
	

	1.6
	Ainm na hInstitiúide Airgeadais áit a bhfuil an cuntas bainc.
	

	1.7
	An bhfuair an eagraíocht maoiniú (ó ghníomhaíochtaí reachtúla, urraithe nó ó thiomsú airgid) i 2004, 2005 nó 2006?
	

	
	Má fuair sonraigh foinse(í) agus méid an mhaoinithe a fuarthas le do thoil. 
	

	
	Céard le haghaidh a úsáideadh an t-airgead? Cén cuspóir nó seirbhís a bhí i gceist? 
	

	1.8
	Má chuireann an Coimisiún maoiniú ar fáil an mbeifear in ann cuntais iniúchta a sholáthar má éilítear iad? 
	


2. Mionsonraí an Tionscadail/na Seirbhíse 

	2.1
	Léirigh le do thoil nádúr agus aidhm an tionscadail/na seirbhíse atá beartaithe agus a bhfuil maoiniú á lorg ina leith. (Féadfar mionsonraí breise a chur mar aguisín leis an bhfoirm seo.) 
	

	2.2
	Fráma Ama an Tionscadail: 
	

	
	a) An tionscnamh is luaithe don tionscadal ó leithdháileadh an airgid 
	

	
	b) Tréimhse críochnaithe an tionscadail ón tionscnamh 
	

	2.3
	An tionscadal nua an moladh seo nó an leanúint é de sheirbhís atá ann cheana? 
	

	2.4
	An ceantar a bhfuiltear ag díriú air (réigiún, contae etc) 
	

	
	An bhfuil aon ghrúpaí eile i do cheantar a bhfuil an obair chéanna nó obair cosúil léi ar siúl? 
	

	2.5
	Cén spriocghrúpa(í) a meastar a bhainfidh tairbhe as an tionscadal seo? 
	

	
	Cén chaoi ar aithníodh iad seo? 
	

	2.6
	Costas iomlán an tionscadail:*
	

	
	Le do thoil tabhair miondealú ar chostas iomlán an tionscadail ag 2.6 faoi na ceannteidil seo a leanas:*
	

	
	An líon foirne agus costais (IMAT, ASPC etc. san áireamh) *
	

	
	Áitreabh (e.g. ar cíos)*
	

	
	Forchostais Oifige (postas teileafón, páipéarachas, ábhair etc)*
	

	
	Costais Oibrithe Deonacha*
	

	
	Costais Eile (sonraigh)*
	

	
	Méid na maoinithe atá á lorg anois ón gCoimisiún?*
	

	2.7
	An bhfuair tú nó ar chuir tú isteach ar mhaoiniú don tionscadal seo ó aon fhoinse eile? Má fuair nó má rinne tabhair mionsonraí led thoil.*
	

	2.8
	An bhfuil tá ag fáil airgid nó ar lorg tú airgead d’aon tionscadal eile? Má fuair nó má lorg tabhair mionsonraí le do thoil. 
	


3.
Nochtadh Faisnéise faoin Acht um Shaoráil Faisnéise 

Is mian leis an gCoimisiún um Thacaíocht d’Íospartaigh na Coireachta a chur i gcuimhne d’iarratasóirí gur féidir an fhaisnéis a soláthraíodh ar an bhfoirm iarratais agus sna doiciméid a ghabhann leis, a scaoileadh amach, ar iarratas, chuig tríú páirtí, de réir dualgais na Roinne faoin Acht um Shaoráil Faisnéise 1997 agus 2003. 

Iarrtar a mheas an bhfuil cuid ar bith den fhaisnéis a chuir tú ar fáil agus iarratas á dhéanamh ar mhaoiniú faoin gclár seo nár chóir a scaoileadh amach de bharr íogaireachta. Más amhlaidh atá, ba cheart duit agus an fhaisnéis seo á cur ar fáil, é sin a aithint agus na fáthanna atá leis an íogaireacht seo a shonrú.  Rachaidh an Coimisiún i gcomhairle leat faoi fhaisnéis íogair sula ndéantar cinneadh faoin fhaisnéis seo a scaoileadh. Féadfaidh an Coimisiún, má iarrtar air é, faisnéis a scaoileadh chuig tríú páirtí gan tuilleadh comhairliúcháin leat mura dtugann tús le fios go bhfuil an fhaisnéis íogair agus go dtugann tú na fáthanna tacaithe. 

Má mheasann tú go bhfuil cuid den fhaisnéis íogair, déan an fhaisnéis seo a aithint go soiléir agus d’iarratas á chur isteach. 

Má mheasann tú nach bhfuil aon chuid den fhaisnéis a chuir tú ar fáil íogair, comhlánaigh an ráiteas thíos, led thoil, á rá sin. Is féidir faisnéis den chineál seo a scaoileadh mar fhreagra ar iarratas Saoráil Faisnéise. 

Aontaíonn (Ainm na hEagraíochta): ___________________________________ leis seo nach bhfuil aon chuid den fhaisnéis atá curtha ar fáil íogair agus glactar leis gur féidir aon chuid den fhaisnéis, nó an fhaisnéis ina hiomláine, a scaoileadh mar fhreagra ar iarratas ón Saoráil Faisnéise.

Sínithe: ______________________________________________

Dáta: ________________________________________________

Ainm: ______________________________________________ (i mbloc litreacha)

4.
Deimhniú Imréitigh Cánach agus Deimhniú Corpraithe faoi Acht na gCuideachtaí 1963 go 2005

Is coinníoll do dheonú aon iarratas ar mhaoiniú go mbeidh ar an iarratasóir Deimhniú Imréitigh Canach ó Choimisinéirí Ioncaim na hÉireann agus Deimhniú Incorpraithe faoi Acht na gCuideachtaí, 1963 go 2005 a thabhairt ar láimh ar an bpointe. 
5.
Séanadh 

Léigh é seo go cúramach le do thoil 

Is coinníoll d’aon iarratas ar mhaoiniú a bheidh ann gur léigh an t-iarratasóir an méid seo a leanas, gur thuig sé nó sí é agus gur ghlacadar leis: 

(i) Ní dhlífear an Coimisiún um Thacaíocht d’Íospartaigh na Coireachta don iarratasóir nó d’aon pháirtí eile i leith aon chaillteanais, damáiste nó costais de chineál ar bith ag éirí go díreach nó go hindíreach: 

a) as an iarratas nó ábhar an iarratais: 

b) as eiteach aon iarratais ar chúis ar bith. 

(ii) Ní bheidh an Coimisiún um Thacaíocht d’Íospartaigh na Coireachta, ná a sheirbhísigh ná a ghníomhairí, in imthosca ar bith ag am ar bith, freagrach nó dlite i leith ábhar ar bith ag éirí as forbairt, pleanáil, feidhmiú, bainistiú agus/nó riaradh tionscadail aonair. 

6.
Ráiteas an Iarratasóra 

Deimhním/deimhnímid gur léigh mé/muid agus gur thuigeamar na treoirlínte a bhaineann leis an maoiniú seo. Aontaímid, má éiríonn lenár n-iarratas, go gcomhlíonfaimid go hiomlán coinníoll ar bith is cuí leis an gCoimisiún a údarú. 

Deimhním/deimhnímid go bhfuil an fhaisnéis go léir a soláthraíodh san iarratas seo, agus an fhaisnéis go léir a tugadh chun tacú leis an iarratas fírinneach agus cruinn. 

Gabhaim/gabhaimid orainn féin leis seo, má éiríonn lenár n-iarratas, ó dháta an leithdháilte nach gceilfear rochtain ar aon duine ar aon seirbhís nó cuid de sheirbhís a bhfuil leithdháileadh déanta ina leith, ar bhonn gnéis, creidimh, bunús eitneach nó míchumais.

Sínithe: ______________________________________________

Dáta: ________________________________________________

Ainm: ______________________________________________ (i mbloc litreacha)

Thar ceann: _____________________________________(Ainm na heagraíochta)

Aguisín  F

Fógra Nuachtáin 

Aguisín G
Sliocht:

Achoimre an Lae 
Seimineár ar Thacaíocht d’Íospartaigh na Coireachta 

21 Samhain, 2006

Páirc an Chrócaigh 

Clúdach Tosaigh 

Seimineár ar Thacaíocht d’Íospartaigh na Coireachta 
	1
	9:30a.m
	Clárú agus Caife


	2
	10:00a.m
	Seoladh leis an Uasal Frank Fahey, T.D., an tAire Stáit ag an Roinn Dlí agus Cirt, Comhionannais agus Athchóirithe Dlí 


	3
	10:15a.m
	Aitheasc an Chathaoirligh 



	4
	10:30a.m
	Cur i láthair ón tSeirbhís Chúirteanna 



	5
	10:55a.m
	Cur i láthair ón tSeirbhís Phromhaidh  -  Ceartas Aisiríoch 



	
	11:20a.m
	Caife 



	6
	11:45a.m
	Cur i láthair ón mBord um Chúnamh Dlíthiúil 


	7
	12:00a.m
	Cur i láthair ón Stiúrthóir Ionchúiseamh Poiblí (DPP)



	
	12:20a.m
	Ceisteanna agus Freagraí 



	
	1:00p.m
	Lón 



	8
	2:00p.m
	Cur i láthair ón nGarda Síochána




	9
	2:20p.m
	Cur i láthair Cás-Staidéir ón Ionad Éigeandála um Éigniú 


	10
	2:45p.m
	Brea Briseadh i 2/3 Ghrúpa  (Caife ar fáil i ngach ionad)

· NGOanna a raibh baint acu le tacaíocht d’íospartaigh choireachta in aghaidh na mban agus na bhfear 
· NGOanna bainteach le tacaíocht d’íospartaigh choireachta go ginearálta 

	11
	3:40p.m
	Tuairisc á thabhairt 

Coimisiún um Thacaíocht d’Íospartaigh na Coireachta 
Seimineár ar an Tacaíocht d’Íospartaigh Choireachta 
21 Samhain, 2006

​​​​​​​​​​​​______________________________________

Mír 1:  Clárú agus caife 
D’fhreastal 68 duine ar an Seimineár arbh ionadaithe 27 eagraíocht iad a thacaíonn le híospartaigh choireachta. 
Ba í Pauline Hall Uasal a bhí ina cathaoirleach ar an Seimineár. Ba Speisialtóir Bainistíochta Sinsearach í Pauline Hall leis an bhForas Riaracháin agus is Comhlach anois í leis an bhForas. 
Mír 2:  Seoladh le Frank Fahey, T.D. an tAire Stáit ag an Roinn Dlí agus Cirt, Comhionannais agus Athchóirithe Dlí. 
D’oscail an tAire Fahey an Chomhdháil agus chuir fáilte roimh chách á rá go mba deis iontach a bheadh sa Seimineár dóibh siúd a raibh baint acu le híospartaigh choireachta bualadh lena chéile agus tuairimí a mhalartú 
Tá cóip iomlán d’aitheasc an Aire Fahey le fáil in Aguisín 1

Mír 3:  Aitheasc an Chathaoirligh 
Ina aitheasc ghabh an tUasal Jim McHugh, Cathaoirleach an Choimisiúin um Thacaíocht d’Íospartaigh na Coireachta, buíochas leis an Aire faoin Seimineár a sheoladh agus dúirt arís go dtabharfadh an Seimineár deis do gach duine smaointí agus taithí a roinnt lena chéile agus rud éigean nua a fhoghlaim, b’fhéidir. 
Tá cóip iomlán d’aitheasc an Uasail McHugh le fáil in Aguisín 2 

Mír 4: Cur i láthair ón tSeirbhís Chúirteanna 
Thug an tUasal P. J. Fitzpatrick, Príomhfheidhmeannach na Seirbhíse Cúirteanna cur i láthair ar an tSeirbhís Chúirteanna.

Thug sé cur síos gairid ar bhunú na Seirbhíse Cúirteanna agus ar an ról atá anois aige maidir le bainistiú Cúirteanna, ag tacú leis na breithiúna agus ag cur seirbhíse proifisiúnta ar fáil do gach duine a úsáideann na cúirteanna. 
Thug sé breac-chuntas ar a gclár nuachóirithe agus go háirithe ar an gcaoi a bhfuil sé seo ag dul i bhfeidhm ar gach úsáideoir, íospartaigh na coireachta san áireamh. 

Dúirt an tUasal Fitzpatrick go mbíonn an tSeirbhís Cúirteanna i dteagmháil go rialta leis an gCoimisiún um Thacaíocht d’Íospartaigh na Coireachta. Mhol an tUasal Fitzpatrick go gcuirfí cruinnithe réigiúnacha débhliantúla ar bun leis na grúpaí sin a oibríonn i réimse na tacaíochta d’íospartaigh choireachta. 
Tá cóip iomlán de chur i láthair an Uasail Fitzpatrick in Aguisín 3 
Mír 5: Cur i láthair ón tSeirbhís Phromhaidh 
Rinne an tUasal Michael Donnellan, Stiúrthóir na Seirbhíse Promhaidh, cur i láthair ar an tSeirbhís Phromhaidh. 

Dúirt sé gurb é ról na Seirbhíse Promhaidh rochtain a fháil ar chiontóirí sa phobal thar ceann na bPríosún agus na Seirbhíse Cúirteanna, agus iad a bhainistiú, agus i rith an phróisis seo an tsochaí a dhéanamh níos sábháilte trí ómós, trí chuntasacht, trí aiseag  agus trí chuimsiú sóisialta.  

Thug sé breac-chuntas ar an gconair a leanann an ciontóir tríd an gCóras Ceartais Choiriúil agus ar a fhilleadh ar an bpobal sa deireadh. 

Labhair an tUasal Donnellan freisin ar Cheartas Aisiríoch 

Féachann an tSeirbhís Phromhaidh anois ar cheartas aisiríoch mar chuid den chur chuige níos leithne a bhfuil d’aidhm aige an dochar a rinne an t-iompar goilliúnach a chur ina cheart – don íospartach aonair nó don phobal níos leithne a d’fhulaing de bharr tionchar na coireachta. Déanann sé iarracht an dochar sin a chur ina cheart trí fhóram a chur ar fáil d’íospartaigh agus/nó don phobal chun aghaidh a thabhairt ar a gcuid fadhbanna agus ar a n-ábhar imní leis na ciontóirí. Déanann Ceartas Aisiríoch é seo trí bhealach oiriúnach don chiontóir agus don íospartach a chur ar fáil chun a bheith i dteagmháil sa chaoi go nglacann an ciontóir freagracht as a bhfuil déanta aige agus go n-aontaíonn sé cén chaoi ar féidir cúrsaí a chur ina gceart le nach dtarlóidh sé arís. Tugann an próisis Cheartais Aisirígh glór don íospartach sa chóras Ceartais Choiriúil agus tugann sé cumhacht d’íospartaigh ról réamhghníomhach a bheith acu i dtoradh na gcásanna. 

Cuireann an tSeirbhís Phromhaidh maoiniú ar fáil do dhá thionscnamh ceartais cheannródaíoch a dhíríonn go sonrach ar shaincheisteanna íospartach go díreach le ciontóirí ina bpobail, seirbhís Cheartais Aisirígh i dTamhlacht agus Tionscnamh Aisdúichithe Pobail ar an Aonach.  
Tairgeann an tSeirbhís Cheartais Aisirígh i dTamhlacht dhá rogha do na cúirteanna – Seirbhís Idirghabhála Íospartach-Ciontóir agus Clár Chúitimh ciontóra. Feidhmíonn Tionscnamh Cúitimh an Aonaigh painéal Ceartais Aisirígh leis an gCúirt Dúiche áitiúil. 
Féadfaidh an rogha Idirghabhála Íospartach-Ciontóir (i ndiaidh a gciontaithe), á bhainistiú ag idirghabhálaithe oilte agus taithí acu, an t-íospartach a chur i dteagmháil duine le duine leis an gciontóir de theagmháil tríú páirtí, ach é eagraithe go cúramach. Tugann idirghabháil chiontóra deis d’íospartaigh an ciontóir agus a iompar a cheistiú agus a dhúshlán a thabhairt agus a mothúcháin féin de ghortú agus de shuaitheadh a chur in iúl i dtimpeallacht shábháilte. 
Sa Chlár Cúitimh ciontóra, buaileann ciontóirí, tar éis a gciontaithe, le hidirghabhálaí sula dtéann siad os comhair painéil ar a bhfuil ionadaí pobail, ionadaí ón Garda Síochána agus ionadaí ón tSeirbhís Phromhaidh. Aontaítear clár athraithe, cúiteamh don íospartach (gabháil leithscéil) agus aisiríoch (cúiteamh airgid) agus déantar é a bhainistiú tríd an idirghabhálaí. Déantar athbhreithniú deiridh sula ndearbhaíonn an painéal go bhfuil an clár curtha i gcrích nó a mhalairt, sula gcuirtear an toradh in iúl don Chúirt chun an cás a chur de láimh. 
Mír 6: Cur i láthair ón Uasal John McDaid, ón mBord um Chúnamh Dlíthiúil 
Is Oifigeach Idirchaidrimh Proifisiúnta leis an mBord um Chúnamh Dlíthiúil é an tUasal McDaid. Labhair sé faoi ról an Bhoird i dtacaíocht a thabhairt d’íospartaigh na coireachta. 

Bunaíodh an Bord um Chúnamh Dlíthiúil (LAB) i 1979 chun raon seirbhísí dlíthiúla sibhialta a sheachadadh ar chostas íseal do dhaoine nach bhfuil ar a gcumas íoc as seirbhísí mar seo óna gcuid acmhainní féin. Is í príomhsheirbhís an Bhoird Cúnamh Dlíthiúil Sibhialta a chur ar fáil. Cuireann sé comhairle agus uiríoll ar fáil ar chuid mhór réimsí den dlí sibhialta dóibh siúd a bhfuil faisnéis agus cúnamh den chineál sin uathu. 

Tá tríocha oifig áitiúil nó ionad dlí ag an mBord lena aturnaetha féin  ach fostaítear aturnaetha príobháideacha agus abhcóidí freisin chuid cuidiú le soláthar éifeachtach seirbhíse. Déileálann an Bord le réimse leathan reachtaíochta. I 2004 chuidigh an Bord um Chúnamh Dlíthiúil le beagán os cionn 12,527 duine a raibh raon leathan fadhbanna éagsúla dlíthiúla acu ó idirscarthaí go huachtanna deiridh agus fianaise. Tá freagracht freisin ar an mBord cuidiú le lucht iarrtha tearmann agus i 2004 chuidigh sé le 3500 cliant nua le fadhbanna a bhain lena mian fanacht in Éirinn. 

Thug an tUasal McDaid breac-chuntas ar an dearcadh maidir le huiríoll  do ghearáin i gcásanna éignithe. Forálann Acht na gCiontóirí Gnéis, 2001 d’uiríll ar leith do ghearáin i dtrialacha éignithe agus ionsaithe gnéis tromchúiseacha eile áit a ndéantar iarratas os comhair na cúirte le linn na trialach chun fianaise a thabhairt ar aird nó chun croscheistiú a dhéanamh faoi chúlra gnéis an ghearánaí. Níl an tseirbhís chúnaimh dhlíthiúil faoi réir ag tástáil mhaoine agus níl aon ranníocaíocht iníoctha. Tá comhairle dhlíthiúil i gcomórtas le huiríoll ar fáil freisin do ghearánaithe i gcásanna éignithe agus i gcásanna ionsaithe gnéis áirithe tríd an mBord um Chúnamh Dlíthiúil. Tá an tseirbhís seo faoi réir ag tástáil mhaoine i láthair na huaire agus cuirtear an chomhairle dhlíthiúil seo ar fáil saor in aisce do dhaoine a shásaíonn na critéir cáilitheachta airgeadais. Tá líon na ngearánaithe a lorg comhairle íseal i gcónaí. 
Tá cóip de chur i láthair an Uasail McDaid le fáil in Aguisín 4. 
Mír 7: Cur i láthair ó Oifig an Stiúrthóra Ionchúiseamh Poiblí 
Labhair Clare Loftus Uasal, Príomh-Aturnae Ionchúiseamh, Oifig an Stiúrthóra Ionchúiseamh Poiblí (DPP) faoi ról Oifig an DPP  agus Fhoireann Dhlíthiúil an Ionchúisimh; faoi na tiomantais atá déanta acu d’íospartaigh ó thaobh faisnéise agus cruinnithe réamhthrialacha; faoin gcaoi, dar leo, a chuidíonn agus a chuireann na seirbhísí tacaíochta d’íospartaigh leis an ionchúiseamh agus a bhfeidhmeanna á gcomhlíonadh acu. 
Rinne Clare Loftus leabhráin eolais dár teideal “Ról an Stiúrthóra Ionchúiseamh Poiblí” agus “Ag freastal ar an gCúirt mar Fhinné” a dháileadh ag an Seimineár.
Tá cur i láthair Clare Loftus le fáil in Aguisín 5. 
Mír 8: Cur i láthair ón nGarda Síochána

Dúirt an Ceannfort Tom Murphy, ó Chaidreamh Pobail na nGardaí gur dualgas lárnach agus freagracht gach comhalta de An Garda Síochána é tacaíocht thráthúil agus chruinn a thabhairt d’íospartaigh na coireachta.  
Tá cóip de chur i láthair an Cheannfoirt Murphy le fáil in Aguisín 5. 
Mír 9:  Cur i Láthair ón Líonra Éigeandála um Éigniú 

Ghabh Kate Mulkerrins Uasal, Comhordaitheoir Dlíthiúil an Líonra Éigeandála um Éigniú, buíochas leis an gCoimisiún faoin obair a bhí déanta aige go dtí seo agus chuir sí Mel Connors Uasal i láthair a chuir cás staidéir os comhair an tSeimineáir. Is carachtair agus imeachtaí ficseanúla a bhí sa chur i láthair seo. 
Mír 10: Ceisteanna agus Freagraí 
Ardaíodh na buncheisteanna seo a leanas le linn seisiún ceisteanna agus freagraí na maidne agus an tráthnóna: 
An tSeirbhís Chúirteanna 
Tuairisciú ar Chásanna Dlí Teaghlaigh 
Aontaíodh gur féidir go mbíonn toradh an-éagsúil ar chásanna dlí teaghlaigh ag braith ar an mbreitheamh. Iarradh ar an Uasal Fitzpatrick ón tSeirbhís Chúirteanna, agus an riail “i gcúirt iata” san áireamh, cén chaoi ar féidir déileáil le cásanna dlí teaghlaigh ar bhealach atá oscailte ach a choinníonn príobháideacht na ndaoine a bhfuil baint acu le himeachtaí Dlí Teaghlaigh. 
Chuir an tUasal Fitzpatrick in iúl don Chomhdháil go raibh an tSeirbhís Chúirteanna tar éis an Dr. Carol Coulter, tuairisceoir ar dhlí teaghlaigh, a cheapadh le gairid chun tuairiscí ar imeachtaí dlí teaghlaigh a chur ar fáil le dáileadh ar na meáin. Is ceapachán aon bhliain amháin ar bhonn píolótach atá ann. Sa tionscadal seo déanfar taifead agus cuirfear tuairiscí ar fáil ar imeachtaí dlí teaghlaigh, déanfar staitisticí fóinteacha ar chúrsaí dlí teaghlaigh atá os comhair na gcúirteanna a mheas agus a chur i láthair agus déanfar faisnéis a chruinniú agus a bhailiú maidir le próiseas an dlí teaghlaigh. 
Forfheidhmiú Orduithe Cothabhála 
Cuireadh in iúl don Seimineár gur gnás é go ndéantar beag beann ar orduithe cothabhála. Níl aon phionós ann má dhéantar beag beann ar ordú. Deir na Gardaí nach féidir leo orduithe cothabhála a fhorfheidhmiú.  
Dúirt an tUasal McHugh nárbh gnó don Choimisiún é ach go gcuirfidís faoi bhráid an Aire é.  
Na Gardaí

Liosta na gCiontóirí Gnéis 
Cuireadh in iúl don Chomhdháil go bhfuil clár ciontóirí gnéis ag na Gardaí ach nach bhfuil aon bhonn feidhmithe ilghníomhaireachta ann faoi láthair. 
Tá líon na ndaoine ar an liosta íseal. Bíonn oifigeach promhaidh ag ciontóir gnéis agus sa tréimhse 3-4 bliana sula scaoiltear amach é freastalaíonn sé ar chláir athshlánaithe. Tá idirchaidreamh neamhfhoirmiúil ann le tíortha eile faoi láthair ach níl aon chur chuige reachtúil ann. 

An Stiúrthóir Ionchúiseamh 
Cén fhaisnéis ar féidir le híospartach coireachta a bheith ag súil leis ón bhfoireann ionchúiseamh? 
Oibreoidh an t-aturnae ionchúiseamh leis an nGarda Síochána chun an t-íospartach a choinneáil go hiomlán ar an eolas maidir leis an ionchúiseamh. 

Tairgeoidh Oifig an DPP cruinniú réamhthrialach d’íospartach nó do theaghlach íospartaigh atá básaithe. Tarlaíonn sé seo sna cásanna is tromhchúisí mar chásanna coireachta gnéis nó cásanna tromchúiseacha. I gcuid mhór cásanna eile féadfaidh íospartach cruinniú a lorg. 

Oibríonn an DPP leis na Gardaí lena chinntiú go gcoinnítear íospartaigh ar an eolas go hiomlán faoi imeachtaí in ionchúiseamh daoine a dhéanann cionta, go háirithe cionta gnéis nó foréigin. Ar iarratas an íospartaigh éascóidh an DPP cruinniú réamhthrialach leis an gcás a phlé le habhcóide agus le hionadaí ó Roinn na nAturthaetha d’oifig an DPP. Is í aidhm na cuairte seo próiseas na trialach a mhíniú agus aon cheisteanna atá ag an íospartach a fhreagairt. Ní phléifidh ionadaí an Stiúrthóra aon fhianaise le finné roimh chás. Tá an DPP tiomanta a chinntiú go gcaithfear le gach íospartach leis an meas agus leis an gcomaoin is mó agus go míneofar, nuair is féidir, an próiseas cúirte atá i gceist. 


Chomhairligh Clare Loftus gur fearr an cruinniú seo a reáchtáil chomh cóngarach do dháta na trialach agus is féidir. 
An Leabhar Fianaise 
Is éard atá sa Leabhar Fianaise: 
· ráiteas de na cúisimh atá déanta in aghaidh duine cúisithe 

· cóip i scríbhinn d’aon fhaisnéis faoi mhionn (i.e. gearán scríofa ó Gharda) 

· liosta finnéithe a ghlaofaidh an t-ionchúiseamh orthu 

· ráiteas den fhianaise a thabharfaidh gach duine de na finnéithe sin   

· liosta na bhfoilseán má tá foilseáin le cur i láthair ag an triail.  

Seirbheáiltear an Leabhar Fianaise taobh istigh de 42 lá ón gcéad láithreas os comhair na Cúirte Dúiche de ghnáth. Ach de ghnáth ceadóidh an Breitheamh sa Chúirt Dhúiche síntí ama d’ullmhú an Leabhair Fianaise. 
Féadfaidh finné nó íospartach cóip dá ráiteas féin a fheiceáil, ach ní an Leabhar Fianaise iomlán. 
Ráitis Tionchair Íospartach 
Is é alt 5 den Acht um Cheartas Coiriúil, 1993, an t-aon reachtaíocht ábhartha a fhorálann, do chineálacha áirithe coireachta tromhchúisigh, e.g. coireanna gnéis, coireanna tromchúiseacha foréigin, go gcuirfidh breitheamh an tionchar ar an íospartach san áireamh, agus go bhféadfaidh sé, nuair is gá, a iarraidh go gcuirfidh an finné fianaise i láthair go pearsanta nó i scríbhinn.    

Is Garda a chuirfidh an tuairisc seo ar fáil ar uairibh. Ar uairibh eile féadfaidh dochtúir nó duine proifisiúnta eile an tuairisc a chur ar fáil de réir mar is cuí sa chás. Faoi alt 5(3) den Acht tá ceanglas ar chúirt fianaise na n-íospartach a éisteacht má theastaíonn uaidh nó uaithi fianaise a thabhairt. Tá an ceart seo leathnaithe go teaghlagh íospartaigh a maraíodh go mídhleathach freisin, mar ábhar rogha.  
Faoin gCairt d’Íospartaigh tá gealltanais tugtha ag an tSeirbhís Phromhaidh, na Cúirteanna agus an Garda Siochána maidir le hullmhú ráiteas tionchair íospartaigh. 
Tá athbhreithniú ar an gCairt d’Íospartaigh á dhéanamh ag an gCoimisiún um Thacaíocht d’Íospartaigh na Coireachta. 
Polasaí Pianbhreithe 
Chuir Clare Loftus in iúl don Seimineár gurb é an cur chuige traidisiúnta i leith pianbhreithe go leagfadh an tOireachtas síos uas-phianbhreith agus go gcuirfeadh cúirt pianbhreith iomchuí, suas go dtí an t-uasmhéid sin, i bhfeidhm tar éis cúinsí uile an cháis a chur san áireamh. Léiríonn an cur chuige seo teagasc idirscartha na gcumhachtaí. Leagann an tOireachtas síos réimse na pianbhreithe ar féidir a ghearradh ach is faoi na Cúirteanna a shocrú an phianbhreith atá le gearradh ar an gciontóir ag cur tromchúise na coire agus cúinsí uile an cháis agus an chiontóra san áireamh. 
Faoin Acht um Cheartas Coiriúil, 1993, féadfaidh an Stiúrthóir Ionchúiseamh Poiblí, nuair a fheictear dó go bhfuil an phianbhreith a ghearr an chúirt níos boige ná mar is cóir, iarratas a dhéanamh ar an gCúirt Achomhairc Choiriúil athbhreithniú a dhéanamh ar an bpianbhreith. 

Ní thugann an DPP cásanna chun cúirte ach amháin nuair a bhíonn sé cinnte go bhfuil seans réasúnta ann go mbeidh ciontú de thoradh air. Caithfidh sé go bhfeicfí go bhfuil sé ag feidhmiú de mheoin mhacánta. Ní dhéanfaí leas an phobail dá dtiocfadh cásanna bréagacha chun solais.  
An Bord um Chúnamh Dlíthiúil (LAB)
Caidreamh an Bhoird um Chúnamh Dlíthiúil lena gcliaint 
Cuireadh in iúl don Seimineár go bhfuil fonn ar an LAB a seirbhísí cúraim chustaiméirí a fhorbairt agus daoine a chur ar an eolas faoin gcuid seirbhísí. Ní dhearna siad aon bholscaireacht roimhe seo mar go raibh liosta feithimh acu.  Laghdaíodh an tréimhse feithimh do chúnamh dlíthiúil sibhialta go mór le roinnt blianta anuas agus ní ga d’iarratasóir ar bith fanacht níos faide ná ceithre mhí anseo chun aturnae a fheiceáil. Bíonn an tréimhse i bhfad níos lú i bhformhór na gcásanna agus tá catagóirí cásanna ann a dtugtar tosaíocht dóibh agus nach mbíonn ar iarratasóir fanacht ar chor ar bith. 

Tá roinnt bileoga faisnéise foilsithe acu ar féidir a fháil ag an gCeann Áras nó ag ionaid dlí áitiúla. Is i mBéarla amháin a foilsíodh iad ach tá a bhfoilsiú i dteangacha eile á iniúchadh acu. 

Léiríodh imní éigean ag an seimineár go raibh córas dhá shraith ar rochtain ar cheartas ag teacht chun cinn idir iad siúd ar acmhainn leo cúnamh dlíthiúil agus iad siúd nárbh acmhainn leo é. Dhearbhaigh an tUasal McDaid don Seimineár nárbh é sin polasaí an LAB. 
Chuir an tUasal McDaid in iúl don Seimineár freisin gurb é polasaí an LAB nach mbeadh daoine in éineacht le cliaint de ghnáth agus iad ag teacht chuig cruinnithe. Ach cuireadh ar a shúile dó go mbíonn imeaglú ar roinnt cliant agus iad ag tabhairt cuairte ar aturnae don chéad uair. 
Cúnamh d’íospartaigh a gcáipéisí a ullmhú don chúirt 
Dúradh leis an Seimineár gur chuidigh an Bord um Chúnamh Dlíthiúil le híospartaigh foirmeacha a líonadh i roinnt ceantar ach go mbíonn íospartaigh ag braith ar fhoireann na cúirte i gceantair eile. Is cosúil go mbíonn neamhréir ann ó cheantar geografach amháin go eile. 
Mhínigh an tUasal McDaid, chomh fada agus a bhaineann leis an mBord um Chúnamh Dlíthiúil, gur chliant de chuid an Bhoird é duine nuair a chomhlánann siad foirm iarratas, nuair a dhéantar tástáil mhaoine orthu agus nuair a thugann an Bord coinne dóibh. Más cliant de chuid an Bhoird é duine is faoi aturnae an Bhoird atá cuidiú leis an gcliant aon pháipéarachas a chomhlánú.  

Dúirt sé go raibh plé aige leis an tSeirbhís Chúirteanna maidir leis seo. Ní féidir leis an tSeirbhís Chúirteanna comhairle dhlíthiúil a thabhairt, ní féidir leo ach cuidiú le soláthar foirmeacha agus cuidiú le daoine ar uairibh na foirmeacha a chomhlánú.  
An tSeirbhís Phromhaidh 
Maoirseacht ar “Lifers” (daoine a ngearrtar príosún saoil orthu)
Dúirt Michael Donnellan ón tSeirbhís Phromhaidh leis an Seimineár go mbíonn ar “Lifers” freastal ar chláir éagsúla sular féidir leo filleadh ar an bPobal.  Bíonn dianphróiseas 2-4 bliana ann sula bhfágann siad an príosún. Bíonn a bhfilleadh ar ais ar an bpobal struchtúrtha go maith. Ar fhilleadh ar an bPobal dóibh déanann na Gardaí agus an tSeirbhís Phromhaidh maoirseacht orthu. Má shocraíonn na Gardaí nach bhfuil ag éirí leis an gclár féadtar iad a thabhairt ar ais chun na cúirte le go socróidh an breitheamh ar chóir don “Lifer” a chur ar ais isteach sa phríosún nó nár chóir.  Dar leis an Uasal Donnellan is é an seasamh atá ann maidir le “Lifers” más  “Lifer tú gur “Lifer” a bheidh ionat i gcónaí.  Laghdaíonn leibhéal na maoirseachta le himeacht ama. 
Chuir sé sin deireadh leis an seisiún Ceisteanna agus Freagraí 

Mír 12: An t-aitheasc deiridh ón Uasal McHugh, Cathaoirleach an Choimisiúin 
Tá cóip iomlán d’aitheasc an Uasail McHugh le fáil in Aguisín 7 
Óráid an Aire Stáit ag an Roinn Dlí agus Cirt, Comhionannais agus Athchóirithe Dlí, Frank Fahey, T.D. ag oscailt an tSeimineáir a d’eagraigh  
An Coimisiún um Thacaíocht d’Íospartaigh na Coireachta 

Dé Máirt, 21 Samhain 2006
Dia dhaoibh ar maidin a dhaoine uaisle 
Tá an-áthas orm a bheith anseo ar maidin agus ba mhaith liom buíochas a ghabháil leis an gCoimisiún um Thacaíocht d’Íospartaigh na Coireachta faoi chuireadh a thabhairt dom an Seimineár seo a oscailt. Is deis iontach an Seimineár seo daoibh siúd a bhfuil baint agaibh le híospartaigh na coireachta bualadh lena chéile agus tuairimí a mhalartú. Tá mé cinnte go mbeidh lá faisnéiseach suimiúil ag gach duine. 

Feicim ón gClár go bhfuil lá an-ghnóthach romhaibh amach. Tugaim ar aird go bhfuil deiseanna ann do sheisiúin ceisteanna agus freagraí i rith an lae agus tá mé cinnte go nglacfaidh sibh go léir páirt iomlán iontu. Tabharfaidh na seisiúin níos lú a reáchtálfar amach sa lá deis caibidlíocht leathan a dhéanamh faoi na saincheisteanna a ardaíodh le linn an tSeimineáir seo. 

Bhunaigh mo chomhghleacaí an Tánaiste agus Aire Dlí agus Cirt, Comhionannais agus Athchóirithe Dlí, Michael McDowell, an Coimisiún i Márta, 2005, agus sainchúram trí bliana air maoiniú do bhearta chun tacú le híospartaigh a dháileadh agus chun creat do sheirbhísí d’íospartaigh a fhorbairt don todhchaí. Le linn a chéad bliana in oifig dhírigh an Coimisiún go príomha ar dhaileadh maoinithe chuig eagraíochtaí a bhí ag tacú le híospartaigh chun a chinntiú go mbeadh leanúnachas ar fáil i seirbhísí d’íospartaigh na coireachta ar an talamh. Tá a fhios agam go bhfuil na NGOanna go léir a bhfuil ionadaithe anseo inniu acu tar éis maoiniú a fháil ón gCoimisiún le bliain nó dhó anuas chun cuidiú libh leanúint ar aghaidh leis an obair mhaith atá déanta ar an talamh chun tacú le híospartaigh na coireachta. Tar éis an tsaoil is chun tacú leis na híospartaigh sin a thángamar anseo inniu. Táimid go léir ar aon fhocal, na gníomhaireachtaí stáit agus na NGOanna, gur cheart don íospartach áit lárnach a bheith aige agus sinn ag déileáil leis an gcoireacht. Aithníonn gach duine gur cóir caitheadh le híospartaigh leis an meas ceart atá ag dul dóibh agus gur chóir a gcearta agus a leasanna dlisteanacha a chosaint. 

D’aithin an Coimisiún, faoi Chathaoirleacht Jim McHugh, gurb  é ceann de na bunfheidhmeanna ar féidir le heagraíocht tacaíochta d’ íospartaigh a chur ar fáil d’íospartach ná tacaíocht trína dtionlacan chun na cúirte nuair a bhíonn orthu a bheith i láthair.  Mar is eol daoibh féadfaidh oibrí deonach taca difear mór a dhéanamh don taithí a bhíonn ag íospartach ar an gCúirt agus ar phróisis na Cúirte. 

Ar ndó ní mór an Coimisiún a fheiceáil sa chomhthéacs níos leithne ag spreagadh comhpháirtíocht idir gníomhaireachtaí stáit, NGOanna agus an pobal agus an earnáil dheonach. Tá ríméad orm go bhfuil ionadaithe ón na Gníomhaireachtaí Ceartais Coiriúla éagsúla ag glacadh páirte sa Seimineár seo inniu. Is chun sochar an íospartaigh amháin a rachaidh comhoibriú na ngrúpaí go léir atá rannpháirteach ann. Tá a fhios agam go bhfuil gach ceann de na gníomhaireachtaí seo páirteach go gníomhach in aghaidh a thabhairt ar riachtanais agus ar ábhair imní íospartaigh na coireachta. Tuigim go raibh sé de phléisiúr ag Cathaoirleach an Choimisiúin, an tUasal Jim McHugh, dhá bhileog leasaithe de chuid an DPP a sheoladh seachtain ón Luan, dar teideal “Ról an DPP” agus “Ag Freastal ar an gCúirt mar Fhinné”, agus cloisim go raibh cuid mhór díobh i láthair ar an lá sin.  Tuigim freisin go raibh ionadaithe ag roinnt mhaith de bhúr n-eagraíochtaí ag comhdháil a d’eagair An Garda Síochána i Meán Fómhair áit ar thug siad breac-chuntas ar a bpolasaí maidir le tacú le híospartaigh na coireachta. 

Aithníonn an tSeirbhís Chúirteanna go maith, mar a mhíneoidh a bPríomhfheidhmeannach is cinnte, riachtanais íospartaigh na coireachta agus tá siad ag obair go dian lena gcuid seirbhísí tacaíochta d’íospartaigh a fhorbairt. Tá an tSeirbhís Phromhaidh agus Leasa tiomanta do phrionsabail an cheartais airisígh ina cuid oibre. Féachtar ar Cheartas Aisiríoch mar chuid de chur chuige leathan a bhfuil sé d’aidhm aige an dochar a rinneadh de bharr an iompair chiontaigh a chur ina cheart – don íospartach aonair nó don phobal níos leithne a d’fhulaing ó thionchar na coireachta. Déanann ceartas aisiríoch é seo trí bhealach cuí a sholáthar don chiontóir agus don íospartach dul i dteagmháil lena chéile, sa chaoi go nglacann an ciontóir freagracht as a bhfuil déanta aige agus don tionchar a bhí aige, agus go n-aontaíonn sé cén chaoi ar chóir cúrsaí a chur ina gceart agus atarlú a sheachaint. Is é an rud is tábhachtaí ar fad go dtugann an próiseas ceartais choiriúil glór don íospartach sa chóras ceartais choiriúil agus go gcumasaíonn sé an t-íospartach chun ról réamhghníomhach a bheith aige nó aici i dtorthaí cásanna. Beidh an tUasal Donnellan ag caint libh tuilleadh faoi seo níos deireanaí sa lá. 

Tuigim go mbeidh an tUasal McDaid , Oifigeach Idirchaidfreamh Proifisiúnta leis an mBord um Chúnamh Dlíthiúil, ag caint libh níos deireanaí inniu faoi fhorbairtí a tharla le gairid i réimse na comhairle dlíthiúla agus uiríolla a d’fhéadfadh a bheith ann d’fhinnéithe (ar íospartaigh iad féin) i gcásanna éignithe nó tromionsaithe gnéasacha.  Tugaim ar aird go dtabharfar cás staidéir ón nGníomhaireacht Tacaíochta Éigeandála don Éigniú le sibh a chur ar an eolas tuilleadh maidir le tacaíocht d’íospartaigh dá leithéid. 
Ba mhaith liom ómós a thabhairt go háirithe daoibh siúd a oibríonn ar bhonn deonach. Tá an moladh agus an meas is airde tuillte ag bhur bhfreagracht agus bhur dtacaíocht, ón bpobal go ginearálta, agus ón Rialtas ach go hairithe. Ní fhéadfadh aon ghníomhaireacht Rialtais a bheith ag súil go gcuirfidís an leibhéal tiomantais agus díograis leanúnach céanna ar fáil is a chuireann an oiread sin daoine a thugann a gcuid ama agus a gcumais chun cuidiú lena gcomhshaoránaigh nach bhfuil chomh hámharach leo. Thar mo cheann féin agus thar ceann an Choimisiúin ba mhaith liom buíochas a ghabháil libh go léir as ucht an obair iontach atá ar siúl agaibh. 

Mar fhocal scoir, ba mhaith liom buíochas a ghabháil le Comhaltaí an Choimisiúin faoin dul chun cinn atá déanta acu ó chuaigh siad in oifig, go háirithe i réimsí tógála ar chaidrimh leis na Gníomhaireachaí Ceartais Choiriúil agus na heagraíochtaí Neamhrialtasacha (NGOanna) atá páirteach sa tacaíocht d’íospartaigh mar is léir ó na grúpaí atá anseo inniu. Tá a fhios agam go bhfuil siad thar a bheith fuinniúil agus go bhfuil ról luachmhar á chur i gcrích acu d’íospartaigh. 

Ba mhaith liom arís buíochas a ghabhail leis an gCoimisiún faoin deis a thabhairt dom a bheith anseo inniu le bualadh libh go léir. Ba mhaith liom rath a ghuí ar an obair agus dea-mhéin don am atá le teacht a chur in iúl do gach duine a bhfuil baint acu le tacaíocht a thabhairt d’íospartaigh na coireachta. 

Guím gach rath oraibh don Seimineár agus tá súil agam go mbeidh lá taitneamhach agaibh agus nach mbeidh sibh róghnóthach. 

Óráid an Uasail Jim McHugh, Cathaoirleach, 

An Coimisiún um Thacaíocht d’Íospartaigh na Coireachta 

Ag an Seimineár 

Ar Thacaíocht d’Íospartaigh na Coireachta 

Dé Máirt, 21 Samhain 2006

A Fhir agus a Mhná, a Chomhghleacaithe, A Chairde 

Ba mhaith liom an tAire Frank Fahey a chur in aithne daoibh– feidhmíonn an tAire Fahey laistigh de réimse comhionannais an cheartais agus bheadh suim mhór aige ón bpeirspictíocht sin sa chaoi a gcaitear le híospartaigh agus i gcosaint agus i bhforfheidhmiú a gcearta. Is de bharr na suime seo a d’aontaigh sé ár seimineár a sheoladh anseo inniu agus seo chugaibh anois é

An tAire.

Thar ceann an Choimisiúin ba mhaith liom buíochas a ghabháil leis an Aire Fahey faoin Seimineár a sheoladh anseo inniu. Léirigh sé go soiléir a chuid eolais ar aidhmeanna an Choimisiúin agus a ról tacaíochta do na heagraíochtaí atá anseo inniu ina n-iarrachtaí chun tacaíocht chorraitheach agus cúnamh praiticiúil a chur ar fáil d’íospartaigh na coireachta. Tá an tAire tar éis a dhíomá a chur in iúl nach féidir leis freastal ar an Seimineár ina iomláine ach tá glao ag dualgais eile ar a chuid ama. 
Mar a dúirt an tAire, tabharfaidh an Seimineár deis do gach duine bualadh le daoine eile ata ag obair sa réimse seo agus tuairimí agus taithí a mhalartú agus rud éigin nua a fhoghlaim b’fhéidir. Bheadh sé seo an-úsáideach, cheapfainn, go háirithe do na heagraíochtaí beaga in bhur measc a bhféadfadh nach mbeadh teagmháil rialta agaibh le gníomhaireachtaí eile. Is mór leis an gCoimisiún gur éirigh libh an t-am a fháil in bhur sceidil ghnóthacha agus go mb’fhéidir gur thaisteal sibh píosaí fada agus ba mhaith linn mar sin buíochas a ghabháil libh faoi fhreastal ar an Seimineár seo anseo inniu. 

Tá fonn ar an gCoimisiún a chinntiú go bhfaigheann sibh go léir an tacaíocht agus an cúnamh atá uaibh chun seirbhís phroifisiúnta a sheachadadh d’íospartaigh na coireachta. Éilíonn  an ghairmiúlacht go mbeadh rialachas maith ag eagraíochtaí agus go gcloífidís leis na cleachtais is fearr.  Is ceann dá róil é, dar leis an gCoimisiún, a chinntiú go ndéantar ardchaighdeán seirbhíse a sholáthar d’íospartaigh na coireachta ar fud na tíre. Caithfidh sé a bheith cinnte, ar mhaithe le seirbhís atá éifeachtach agus comhtháite a chinntiú d’íospartaigh na coireachta, go gcomhlíontar toscaí bunúsacha áirithe agus go bhfuil cleachtas i gcoiteann ann i ngach ait. Beidh a fhios agaibh, mar chéad chéim ina leith seo, gur thug an Coimisiún nósanna imeachta nua cuntasaíochta isteach i mbliana. Níor thugamar iad seo isteach gan dianmhachnamh agus aithnímid go gcuirfidh siad ualach breise oraibh. Ach caithfimid a chinntiú mar thosaíocht go mbainfimid an t-uas-sochar don íospartach as airgead íocóirí cánach. Creidimid freisin go dtabharfaidh na nósanna imeachta airgeadais atá curtha i bhfeidhm ag an gCoimisiún cosaint do d’eagraíocht ó thaobh freagrachta a bhaineann le hairgead a fuarthas agus a caitheadh. Ba mhaith leis an gCoimisiún buíochas a ghabháil leis na heagraíochtaí go léir faoina gcomhoibriú sa chás seo. 

Ag teacht leis an rialachas maith agus an cleachtas is fearr a chinntiú ba mhaith leis an gCoimisiún a bpríomhdhualgais mar Rialtóirí Sonraí a chur ar shúile na n-eagraíochtaí agus na rialacha a chaithfear a leanúint mar a bhfuil cur síos orthu in Alt 2 den Acht um Chosaint Sonraí.  Tá leabhrán a bhfuil an t-eolas seo go léir ann ar fáil ó Oifig an Choimisinéara um Chosaint Sonraí nó ón ngréasán ar www.dataprotection.ie.  Tá coip den leabhrán ar fáil I do phaca eolais. 
Ba mhaith leis an gCoimisiún freisin deis a thapú chun buíochas a ghabháil libh as ucht na Foirmeacha Meastacháin a chomhlánú. Táimid tar éis staidéar cúramach a dhéanamh orthu agus bhí an méid a bhí le rá agaibh cuiditheach go maith agus beidh siad ina chabhair mhór don Choimisiún agus creat á ullmhú acu chun tacú le híospartaigh na coireachta don todhchaí. Tá sé i gceist againn páipéar a chur ar fáil go luath i 2007 ina léirítear na roghanna don todhchaí agus rachaimid i gcomhairle libh sula ndéantar cinneadh faoin gcreat don todhchaí. 

Níl an próiseas ach ina thús. Tá fonn ar an gCoimisiún leanúint ar aghaidh ag tógáil ar an idirchaidreamh agus ag obair go dearfach libh go léir atá ag plé le soláthar seirbhísí d’íospartaigh na coireachta. Dar linn go bhfuil cumarsáid agus comhoibriú leanúnach idir agus thar na heagraíochtaí agus na seirbhísí go léir ríthábhachtach do sholáthar struchtúr tacaíochta rathúil d’íospartaigh na coireachta. Ceapadh an tUasal Denis O’Neill le bheith ina Chomhordaitheoir chun cuidiú leis an gCoimisiún teagmháil rialta a choinneáil leis na heagraíochtaí a ndéanann siad maoiniú orthu, agus le feidhmiú mar idirchaidreamh eadrainn go léir. Bhuail an tUasal O’Neill libh go léir i rith na bliana agus choinnigh sé an Coimisiún ar an eolas faoina chuairteanna. Tá clár cuairteanna eile beartaithe don todhchaí. 

Tabharfaidh an Seimineár inniu deis daoibh aon ábhar imní atá agaibh a chur in iúl, go háirithe ag na seisiúin scartha tráthnóna. 

Tá an t-ádh linn Pauline Hall Uasal a bheith againn mar Chathaoirleach inniu. Is Comhlach í Pauline Hall leis an bhForas Riaracháin (IPA) agus ar na réimsí is mó suime aici áirítear i measc rudaí eile, bainistíocht faisnéise, agus cuidiú le daoine aonair, le foirne agus le heagraíochtaí athruithe a bhainistiú go rathúil. Beidh áthas ar Phauline Hall cuidiú linn ar bhealach ar bith i rith an lae, mar a bheidh an Rúnaíocht agus Comhaltaí an Choimisiúin freisin ar ndóigh. 

Ba mhaith liom ár gcainteoirí a chur in aithne daoibh freisin, Clare Loftus Uasal, Oifig an Stiúrthóra Ionchúiseamh Poiblí, an tUasal P.J. Fitzpatrick, Príomh-Fheidhmeannach na Seirbhíse Cúirteanna, an tUasal Michael Donnellon, Stiúrthóir na Seirbhíse Promhaidh agus Leasa, an Príomh-Cheannfort Tom Murphy, Caidreamh Pobail an Gharda Síochána agus an tUasal John McDaid, Oifigeach Idirchaidrimh Proifisiúnta leis an mBord um Chúnamh Dlíthiúil. 

Tá an t-ádh linn na daoine seo a bheith linn anseo inniu, tá ardmheas orthu go léir ina réimsí sainoilteachta. Léiríonn a láithreacht agus a rannpháirtíocht anseo inniu leibhéal suime agus tiomantais na seirbhísí seo i réimse íospartach na coireachta. 

Is iomaí dúshlán nua atá romhaibh agus roimh an gCoimisiún araon, anois agus sinn ag druidim i dtreo an todhchaí. Cheana féin  tá saincheisteanna nua roimh roinnt mhaith eagraíochtaí amach agus tá siad ag tabhairt aghaidh orthu de réir mar a eascraíonn siad. Mar shampla ag éirí as líon na náisiúnaithe éagsúla agus teangacha éagsúla acu a bhfuil cónaí anois in Éirinn orthu, féadfaidh an chumarsáid a bheith deacair. Tá roinnt eagraíochtaí tar éis aghaidh a thabhairt ar an gceist seo , nó ar chuid de, tríd a gcuid foilseachán a chur ar fáil i roinnt teangacha iasachta mar a rinneadh le foilseacháin ó Oifig an DPP le gairid. 

Tá súil agam ag deireadh Seimineár an lae inniu, go n-imeoimid go léir agus tuiscint níos fearr againn ar na róil éagsúla atá ag an gCoimisiún, ag na Gníomhaireachtaí Stáit agus na NGOanna maidir le soláthar tacaíochta dóibh siúd ar íospartaigh na coireachta iad agus leis an dtuiscint níos fearr seo gur féidir seirbhís níos aonfhoirmí agus níos aontaithe a chur ar fáil dóibh siúd a bhfuil ga acu léi. 

Thar ceann an Choimisiúin ba mhaith liom buíochas a ghabháil libh as ucht freastal ar an Seimineár agus tá súil agam go mbeidh an lá taitneamhach agus eolasach. 

Fágfaidh mé anois sibh le Pauline Hall a bheidh ina Cathaoirleach don chuid eile den lá. 

Críoch.

FÓGRA NUACHTÁIN


An COIMISIÚN UM THACAÍOCHT D’ÍOSPARTAIGH NA COIREACHTA 





Maoiniú do Sholáthar Seirbhísí d’Íospartaigh 


na Coireachta 





Bhunaigh an tAire Dlí agus Cirt, Comhionannais agus Athchóirithe Dlí an Coimisiún um Thacaíocht d’Íospartaigh na Coireachta i Márta 2005 chun 





creat tacaíochta iomchuí a cheapadh d’íospartaigh na coireachta sa todhchaí agus 


maoiniú do thacaíocht d’íospartaigh agus do bhearta cúnaimh a dháileadh  





Tá an Coimisiún ag lorg iarratas ar mhaoiniú arís ó charthanachtaí cláraithe, ó ghrúpaí deonacha/pobail agus ó chomhlachtaí eile a bhfuil moltaí acu do sholáthar seirbhísí/cúnamh d’íospartaigh nó a chuireann  ar fáil iad. 





Is féidir foirmeacha iarratais a íoslódáil ó � HYPERLINK "http://www.justice.ie" ��www.justice.ie� nó is féidir ia a fháil ó Anne O’Shea, Rúnaí an Choimisiúin ag an seoladh thíos.   Ní mór foirmeacha iarratais a sheoladh ar ais faoin 16 Aibreán 2006. 

